
 
ამბროლაურის მუნიციპალიტეტის საკრებულოს

დადგენილება №10
2022 წლის 21 აპრილი

ქ. ამბროლაური

 

 
„ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი
მოწყობისა და ინფრასტრუქტურის სამსახურის დებულების დამტკიცების შესახებ“ ამბროლაურის

მუნიციპალიტეტის საკრებულოს 2017 წლის 15 ნოემბრის №12 დადგენილებაში ცვლილების შეტანის
თაობაზე

„ნორმატიული აქტების შესახებ“ საქართველოს ორგანული კანონის 20-ე მუხლის მე-4 პუნქტის
საფუძველზე ამბროლაურის მუნიციპალიტეტის საკრებულო ადგენს:
მუხლი 1
„ამბროლაურის მუნიციპალიტეტის მერიის პირველადი სტრუქტურული ერთეულის – სივრცითი
მოწყობისა და ინფრასტრუქტურის სამსახურის დებულების დამტკიცების შესახებ“ ამბროლაურის
მუნიციპალიტეტის საკრებულოს 2017 წლის 15 ნოემბრის №12 დადგენილებით დამტკიცებულ
(www.matsne.gov.ge; 20/11/2017; სარეგისტრაციო კოდი: 010260020.35.117.016337) „ამბროლაურის
მუნიციპალიტეტის მერიის პირველადი სტრუქტურული ერთეულის – სივრცითი მოწყობისა და
ინფრასტრუქტურის სამსახურის  დებულებაში“ შევიდეს შემდეგი ცვლილება:
ა) მე-2 მუხლის მეორე პუნქტი ჩამოყალიბდეს შემდეგი რედაქციით:

„2. სამსახურის მეორადი სტრუქტურული ერთეულებია:

ა) ინფრასტრუქტურის განყოფილება;

ბ) კეთილმოწყობის განყოფილება;

გ) სივრცითი მოწყობის განყოფილება.“;

ბ) მე-4 მუხლი ჩამოყალიბდეს  შემდეგი რედაქციით:

„ინფრასტრუქტურის განყოფილება  დადგენილი წესით  უზრუნველყოფს:

ა) სამშენებლო მუნიციპალური დაკვეთების მომზადებას და მათი განხორციელების კოორდინაციას;

ბ)  მუნიციპალური ინფრასტრუქტურის განვითარების პროგრამების შემუშავებას;

გ) წინადადებების, დასკვნებისა და რეკომენდაციების შემუშავებას მუნიციპალური
ინფრასტრუქტურის ობიექტების შექმნის შესახებ;

დ) ადგილობრივი მნიშვნელობის გზების, ხიდების, გარე განათების, სანიაღვრე მეურნეობის,
მუნიციპალიტეტის გამგებლობაში არსებული კომუნიკაციების შექმნის, რეაბილიტაციისა და
განვითარების დაგეგმვას, შესაბამისი პროგრამებისა და პროექტების მომზადებას, მათი
განხორციელების კოორდინაციას;

ე) წყალმომარაგების (მათ შორის, ტექნიკური წყლით მომარაგების) და წყალარინების პროექტების
მომზადებას;

ვ) მოქმედი კანონმდებლობითა და მუნიციპალიტეტის სამართლებრივი აქტებით განსაზღვრული სხვა
ფუნქციების განხორციელებას.“;

გ) დებულებას დაემატოს შემდეგი შინაარსის მე-6 მუხლი:

„მუხლი 6. სივრცითი მოწყობის განყოფილება

სივრცითი მოწყობის განყოფილება დადგენილი წესით უზრუნველოფს:

ა) სივრცითი მოწყობისა და ქალაქმშენებლობის დოკუმენტების მომზადების ორგანიზებას;

ბ) წინადადებების, დასკვნებისა და რეკომენდაციების შემუშავებას სივრცითი მოწყობისა და
ქალაქმშენებლობითი დოკუმენტების პროექტებზე;

გ) წინადადებების, დასკვნებისა და რეკომენდაციების მომზადებას დასახლებათა მიწათსარგებლობის,
უფლებრივი ზონირების, ტერიტორიების გამოყენებისა და განაშენიანების რეგულირების საკითხებზე;

დ) გეგმარებითი დავალებების მომზადებას;

ე) მუნიციპალიტეტის სივრცითი მოწყობისა და ქალაქმშენებლობის საინფორმაციო-საკომუნიკაციო
სისტემის ჩამოყალიბებასა და განვითარებას;

ვ) მოქმედი კანონმდებლობითა და მუნიციპალიტეტის სამართლებრივი აქტებით განსაზღვრული სხვა
ფუნქციების განხორციელებას.”.
მუხლი 2
დადგენილება ამოქმედდეს 2022 წლის 20 მაისიდან.

ამბროლაურის მუნიციპალიტეტის
საკრებულოს თავმჯდომარე ასლან საგანელიძე

